
Dictada occitana nò 5

Lo 26 de genièr de 2002

De Gui Vialà, Josèp l'esclau
(IEO Edicions, 2001, « Bib'òc » nò 3, pp. 13-14)

Lo solelh se levava tot just  quand lo batèu se virèt vèrs lo nòrd per anar al grand mercat 
d'esclaus de Zanzibar. Lo viatge èra long e lo batèu pas rapid e de còps que i a deviá lutar contra 
de vents contraris...

(43 mots)

(Aicí s'arrèstan los pichons.)

... o se trigossar dins de zònas de bonança. Çaquelà los marins devián s'ocupar de nosautres, 
del cargament preciós per eles, subretot pèl mèstre.

(67 mots)

(Aicí s'arrèstan los collegials.)

Nos menavan per pichons grops sul pont ont de semalons plens d'aiga servissián per una teleta 
somària, puèi cadun tornava prene sa plaça. Al mièg de la matinada nos donavan per manjar :

(100 mots)

(Aicí s'arrèstan los liceans.)

... de ris còit a l'aiga ambe un pauc, plan pauc, de carn o de peis salat. Tot lo temps de la 
traversada foguèt la meteissa noiridura. De còps lo ris èra cambiat per de milh o de milh menut. 
Las gamèlas passavan lo long de las rengas, d'un a l'autre. Aquò èra susvelhat pels marins 
pr'amor que los mai alunhats recebèssen lor part.

(167 mots)

